
Innkalling til årsmøte i Jæren Rekneskapslag SA 
på Teams 

Tirsdag 9. mars 2021 kl. 1900 
 
 
 
 
Saksliste: 
 
 
1. Godkjenning av innkalling og sakliste 

2. Val av to medlemmer til å skriva under møteprotokollen 

3. Årsmelding frå Styret 

4. Godkjenning av rekneskap  

5. Godkjenning av budsjett 2021  

6. Fastsetjing av godtgjersle til styret 

7. Val av styreleiar for 1 år 

8. Val 2 styremedlemer for 2 år og val av 3 varamedlemer til styret 

9. Val av medlemer til valnemd 

10. Val/tilsette revisor 

 
 
På grunn av korona situasjonen ser vi oss nødt til å arrangere årsmøtet på Teams.  
Gje beskjed på telefon 51 78 69 90 eller mail klepp@grl.no innan 05. mars 2021 dersom 
du ynskjer å delta på årsmøtet. Du vil då få tilsendt ein link som du kan logge deg inn på. 

ÅRSMELDING 2020 
 
Årsmøte i Jæren Rekneskapslag blei halde i spiserommet på kontoret den 3. mars. 
Det møtte 37 medlemer.  
 
Medlemstalet var ved utgangen av 2020 på 880.Totalt var vi ved avslutninga på året 
ansvarlege for 1191 rekneskap. 
 
Økonomien i laget 
 
Økonomien i laget er god. Rekneskapen viser eit overskot før skatt på kr 3 270 000. 
Sjølv om kr 2 666 000 av dette skriv seg frå gevinst ved sal av kontorbygget på 
Håland er Styret godt nøgde med resultatet som også er noko betre enn det som var 
budsjettert. Eigenkapitalprosenten er  på  65 % av aktiva mot 51 % året før.  
 

 
 
Årsoppgjør 
 
Årsoppgjøret i 2020 var krevjande. Grunnen til dette var nye rutinar og kulturar som 
skulle smeltast saman etter fusjon, samtidig som koronasmitten ga oss nye 
utfordringar med stor grad av årsoppgjør over telefon. Sjølv om dette fungerte 
saknar vi den direkte kontakten med medlemer og kundar, og vi vonar at vi dette året 
i større grad kan gjennomføra eit normalt årsoppgjør. 
 
Driftsanalysar  
 
I 2020  har vi vidareført arbeidet med driftsanalysar. Vi ser framleis driftsanalyse som 
viktig for ein betre oversikt over lønsemd i produksjonane. Vi får utarbeidd statistikk 
over resultat på dekningsbidragsnivå m.m. saman med dei andre rekneskapslaga i 
området. Statistikken blir presentert i eit eige hefte. I 2020 utarbeidde vi 183 
driftsanalysar.  
 
Kurs og andre aktivitetar 
 
Smittesituasjonen har utan tvil påverka aktiviteten vår når det gjeld kurs og fagmøte. 
 
Vi har likevel klart å gjennomføra kurs i eigarskifte også denne hausten. Påmeldinga 
var god, og for å hindra for store gruppe av deltakarar blei det gjennomført 2 kurs. 
Denne hausten gjekk kurset over ein kveld 

Vi har også gjennomført fleire korte kurs i digital bokføring. Det er gjennomført 3 
nybegynnarkurs og 3 for dei litt vidarekomne. 
 
Fagmiljøet innan driftsøkonomi, bedriftsrådgiving og strategi 
 
Aktiviteten i fagmiljøet har vore stabil, og vi registrerer ein omsetning på ulike 
rådgivingstenester i 2020 på 1,9 mill kroner ein auke på om lag 200 000 kroner 
samanlikna med året før.  Rådgivinga gjeld mange ulike tenester. Dei  mest brukte  
tenestene dette året har vore driftsplanlegging og eigarskifte.  
 
2020 blei eit noko annleis år når det gjeld lønsemd innan jordbruket.  Ein betra 
marknad som følgje av mindre grensehandel og mindre utanlandsreis har bidratt til å 
gje mange eit betre økonomisk resultat. Spørsmålet er om det er ein forbigåande 
effekt, og vi er difor svært opptekne av å hjelpa medlemene med å sikra eit 
akseptabelt økonomisk resultat frå gardsdrifta. Styret er opptekne av at vi skal ha eit 
godt fagleg rådgivingstilbod til dei som måtte slita med tronge økonomiske rammer 
for drift og økonomi. 
 
Kompensasjon til pelsdyrprodusentar 
 
Vi fører rekneskapen for 25 pelsdyrprodusentar. Av denne grunn har det vore 
naturleg for oss å engasjera oss i forhold til forslag til kompensasjon etter kvart som 
desse er lagde fram og delvis endra. 
 
Vi har engasjert oss sterkt i arbeidet for å få ei rettferdig kompensasjon til dei mange 
pelsdyrprodusentane som må avslutta næringsverksemda si. Etter vår vurdering så 
er dei forslaga som er utarbeidde og vedtekne så langt klart urimeleg, og vil  - 
dersom det ikkje blir endringar – setja mange pelsdyrprodusentar i ein svært 
vanskeleg økonomisk situasjon 
 
I denne saka har vi hatt eit godt samarbeid både med pelsdyrmiljøet lokalt og med 
Norges Pelsdyralslag 
 
Informasjon og marknadsføring 
 
Vi har sendt ut medlemsskriv for kvar 2 månader. I tillegg har vi også nytta 
tekstmeldingar der dette er naturleg.  
 
Heimeside og facebook blir også aktivt nytta til informasjon og marknadsføring  
 
Rogaland Landbrukspark 
 
Vi er saman med dei andre forskings, rådgivings og undervisningsverksemdene på 
Særheim medeigar i Rogaland Landbrukspark SA. 
 
Selskapet  arbeider for ei betre samhandling mellom dei ulike aktørane, og også eit 
større fokus på Særheim som kompetansesenter. Vi ser at dette er noko som kan 
utviklast vidare 

Rekneskapslaga på Jæren og Dalane 
 
Vi deltar i samarbeidet Rekneskapslaga på Jæren og Dalane. Hovudmålet er å 
samordna arbeidet mellom dei 7 rekneskapslaga / rekneskapskontora i området som 
har samarbeidsavtale med Bondelaget. Ein samarbeider primært med tilrettelegging, 
samordning, og intern opplæring av tilsette i laga. Driftsanalysen er også ei svært 
viktig side av dette samarbeidet.  
 
HG-Rekneskap har nå sekretariatet for dette samarbeidet 
 
 
Digital rekneskapsføring  
 
Interessa for å gå over på digital rekneskapsføring har vært stor i 2020. 
 
Over tid er det ingen tvil om at den nye teknologien vil endra og redusera behovet for 
våre tradisjonelle bokføringstenester. Styret er opptatt av denne endringa, som utan 
tilgang på nye kundar og medlemmer kan medføra overkapasitet på reine 
bokføringstenester. 
 
Personalet 
 
Gjennom HMS arbeidet fokuserer vi stadig på både fysisk og psykososialt 
arbeidsmiljø. Rekneskapslaget er medlem av Samko. 
 
Dei tilsette har også dette året delteke på mange ulike fagkurs. For autoriserte 
rekneskapsførarar er det  krav om 4 dagar kurs og oppdatering kvart år. Mange av 
desse kurset har vore digitale. 
 
Koronasituasjonen har ført til at ansatte periodevis har måtta arbeida frå 
heimekontor, og i vår opplevde vi også at fleire av våre tilsette måtte vera heime som 
følgje av stengde skular og barnehagar. På tross av ein svært krevande 
totalsituasjon for mange klarte vi likevel å få produsert ferdig rekneskapa innafor dei 
fristane som blei sette. Her må vi få leggja til at styresmaktene såg utfordringane for 
rekneskap og revisjonsbransjen slik at fristane i 2020 blei utsette. 
 
Sjukefråværet har vært lågt, og var i 2020 på 1,12 % 
 
Lønnsoppgjøret blei i år gjennomført som lokale forhandlingar. Det blei gitt eit 
generelt tillegg på 1,9 %. 
 
Ved utgangen av 2020 var det totalt 30 tilsette i arbeid på kontoret  

Styrearbeid 
 
Det har vore 4 styremøte dette året, og det er behandla 32 saker.  
 
 
Styret har vore:  Odd Braut, styreleiar 
     Sigurd Orre, nestleiar 
    Ove Horpestad 
    Tarald Magne Oma 
    Trygve Selbak 
 
     
Varamedlemer  1. Kirsten Kverneland 
    2. Ragnhild Stokka Dyngeland 
    3. Jon Tore Refve 
 
 
Valnemnd   Atle Tjåland (1 år) 

Odd Sele (1 år) 
    Jan Arild Anda (2 år) 
    Arne Slethei (2 år) 
    Lars Nedrebø (3 år) 

Innstilling på styreleiar, styremedlemmer og varamedlemer  til årsmøtet Jæren Rekneskapslag  
 9. mars 2021.  

Styreleiar :   Odd Braut  - 1 år - gjenvalg 

Styremedlem: Ove Horpestad- ikkje på val 

Styremedlem: Trygve Selbak- ikkje på val 

Styremedlem: Tarald Magne Oma – 2 år - gjenvalg 

Styremedlem: Sigurd Orre- 2 år - gjenvalg   

1.varamedlem: Ragnhild Stokka Dyngeland 

2.varamedlem: Kirsten Kverneland 

3. varamedlem: Jon Tore Refve  

  

Forslag på valkomite for 2021:   

Jan-Arild Anda: ikkje på val, 1 år igjen 

Arne Slethei: ikkje på val, 1 år igjen 

Lars Nedrebø: ikkje på val, 2 år igjen 

Inga Timpelen : Ny, 3 år  

Arne Berge: Ny, 3 år  

 

Forslag til styrehonorar 2021-2022:   

Fast honorar: Styreleiar       : kr 12000,- (uendra) 

                         Styremedlem:  kr 1500,- (uendra) 

Møtehonorar:  møte under 4 timar : kr 1500,- (uendra) 

                           Møte over 4 timar :    kr 2500,- (uendra)  

Valkomiteen har bestått av :  Odd Sele , Atle Tjåland ,Jan-Arild Anda , Arne Slethei og Lars 

Nedrebø 

